
réponses qui ne sont pas basées sur au moins deux des œuvres de la 3e partie n’obtiendront pas une 
note élevée.

necesario.  Las respuestas que no incluyan una discusión sobre al menos dos obras de la Parte 3 no 
recibirán notas altas.

Ngola thapholiso ka se le seng sa lihlooho tsena.  U tšoanela ho amahanya karabo ea hau bonyane le 
lingoloa tse peli tsa karolo ea boraro tseo u ithutileng tsona.  Karabong ea hau u ka ‘na ua kenyeletsa 
tlhatlhobo ea sengoloa sa karolo ea bobeli sa mofuta o tšoanang haeba ho lumelleha.  Likarabo tse sa 
ipapisang le bonyane tlhatlhobo ea lingoloa tse peli tsa karolo ea boraro li ke ke tsa fumana limaraka tse 
ngata. 

Ts’oants’iso

1. Khetha

 (a) Bapisa lingoloa tse peli tseo u ithutileng tsona tsa karolo ea boraro moo lingoli li sebelisitseng 
khohlano e le sebetsa sa ho hlahisa boleng ba baphetoa ba sehlooho.  Lingoli li atlehile hakae 
ho ka fihlela seo?

 Kapa

 (b) Khetha lingoloa tse peli tseo u ithutileng tsona tsa karolo ea boraro u ntše maikutlo a hau 
mabapi le tsela eo li fihletseng sehlohlolo ka eona.

Pale

2. Khetha 

 (a) Nts’a maikutlo a hau mabapi le poloto ea lingoloa tse peli tsa karolo ea boraro tseo u ithutileng 
tsona.  U ka re lingoli li atlehile ha kae ho beha lintlha tsa tsona khahong ea poloto.  

 Kapa

 (b) Bapisa lingoloa tse peli tsa karolo ea boraro tseo ho tsona u ka reng lingoli li hlahisa banna ba 
hateletse basali. 

Lithothokiso le Lithoko

3. Khetha

 (a) Lingoloeng tse peli tseo u ithutileng tsona tsa karolo ea boraro bapisa lithothokiso tse peli moo 
u ka reng lingoli li u hapile maikutlo ka tlhoao e ntle ea mantsoe bakeng sa phetiso ea molaetsa. 
Li a sebelisitse joang le hona tlhoao eo ea mantsoe e ama boleng ba lithothokiso tseo joang? 

 Kapa

 (b) Nts’a maikutlo a hau mabapi le lithothokiso tse peli ho tsoa lingoloeng tse peli tsa karolo ea 
boraro tseo u ithutileng tsona moo lingoli li ngotseng ka mooko-taba o le mong.  Ke efe eo u 
hapileng maikutlo, hoban’eng?  Ts’ehetsa karabo ea hau ka mehlala e tsoang lingoloeng. 

Lipale-Khutšoe 

4. Khetha 

 (a) Bapisa lipale-khutšoe tse peli lingoloeng tse peli tseo u ithutileng tsona tsa karolo ea boraro 
moo lingoli li hlahisang boleng ba baphetoa li sebelisa liketso le lipuo tsa bona.

 Kapa

 (b) Ntša maikutlo a hau u le ‘mali mabapi le tsela eo lingoli li fanang ka tharollo ea mathata 
lingoloeng tse peli tsa karolo ea boraro tseo u ithutileng tsona.  Ke sengoli sefe se o hapileng 
maikutlo ntlheng ee, hoban’eng?  Ts’ehetsa karabo ea hau ka mehlala e tsoang lingoloeng.

Tse akaretsang

5. Khetha 

 (a) Khetha lingoloa tse peli tsa karolo ea boraro tseo u ka reng lingoli li fana ka maikutlo a hore 
basali ke batho ba bohlokoa bophelong, haholo ha re tla tabeng ea lenyalo.

 Kapa

 (b) Lingoli e le liipone tsa sechaba li ngola ka mathata a sechaba.  Khetha lingoloa tse peli tsa 
karolo ea boraro tse buang ka mathata a joalo, ‘me u nts’e maikutlo a hau ka tsela eo lingoli li 
behileng mathata ao ka eona.  U ka re lingoli li atlehile hakae?

 Kapa

 (c) Khetha lingoloa tse peli tsa karolo ea boraro tseo u ithutileng tsona, u bontše hore na lingoli li 
atlehile hakae ho sebelisa pheta-pheto ho matlafatsa litaba tsa tsona.    

 Kapa

 (d) Lingoloeng tse peli tseo u ithutileng tsona tsa karolo ea boraro nts’a maikutlo a hau mabapi le 
tsela lingoli li hlahisang bacha ka eona.  Tlhahiso eo e u ama joang u le ‘mali? 


